Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Alberto Catalán Higueras jaunak egindako galderaren erantzuna, Foru Diputazioak emana, Tuterako Huertas Mayores ikastetxe publikoan Haur Hezkuntzako lehenengo mailarako aurre-inskripziorako epean 2017-2018 ikasturterako aurreikusitako lerroei buruzkoa. Galdera argitaratu zen 2017ko urtarrilaren 16ko 10. Nafarroako Parlamentuko Aldizkari Ofizialean.

ERANTZUNA

Unión del Pueblo Navarro parlamentu-taldeari (UPN) atxikitako foru parlamentari Alberto Catalán Higueras jaunak idatziz erantzuteko galdera egin du (9-17/PES-00004). Hauxe da Nafarroako Hezkuntzako kontseilariaren erantzuna:

Tuterako Huertas Mayores ikastetxe publikoan Haur Hezkuntzako lehenengo mailarako aurre-inskripziorako epean, Hezkuntza Departamentuak aurreikusita dauka 2017-2018 ikasturterako bi lerro ezartzea, Tuterako ikastetxe publikoetako zuzendaritzekin adostutako plangintzaren arabera.

Hezkuntza Departamentuak aurreikusi du 2017. urtean Huertas Mayores ikastetxe publikoa zabaltzea. 2017-2018 ikasturtearen hasieran egonen da zabalpen hori funtzionamenduan. Beheko solairua gehi beste bi solairu izanen duen zabalpen horrek ikastetxeak dauzkan espazio-arazoak konponduko ditu datozen urteetarako; honako hauek eginen dira: 11 ikasgela berri, liburutegi bat eta komunak, bai eta gehigarri batzuk ere.

Aurreikusita dago obrak 2017ko martxoan hastea eta abuztuan amaitzea.

